
ᑎᑎᖅᑲᖁᑎᖏᓐᓄᑦ ᐊᒻᒪᓗ ᑕᑯᔪᓐᓇᓂᕐᒧᑦ ᐊᑐᐊᒐᖓᑦ  

  
 

1. ᓇᓗᓇᐃᔭᕐᓯᒪᓂᖏᑦ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᑕ ᒥᔅᓵᓄᑦ 
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᑲᒪᔨᐅᒻᒪᑕ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ (ᑭᓪᓕᓯᓂᐊᖅᑏᑦ) 
ᑎᑎᖅᑲᖁᑎᖏᓐᓂᒃ, ᓄᐊᑕᐅᓯᒪᔪᑦ ᖃᕋᓴᐅᔭᒃᑯᑦ ᐊᒻᒪᓗ ᐸᐃᑉᐹᑎᒍᑦ ᑎᑎᖅᑲᐃᑦ ᒪᑯᐊ:   

• ᖃᐅᔨᒋᐊᕐᕕᔅᓴᒥᑦ™ ᑐᑭᓯᒋᐊᕐᕕᒻᒥᒃ 
• ᐊᑐᓂᑦ ᐅᓂᒃᑳᖑᓯᒪᔪᓂᑦ ᑐᓵᔭᔅᓴᓂᑦ, ᑕᕐᕆᔮᔅᓴᓂᑦ ᐊᒻᒪᓗ ᓇᕿᑦᑕᖅᑕᐅᓯᒪᔪᓂᑦ ᑭᓪᓕᓯᓂᐊᖅᑏᑦ 

ᓈᓚᓐᓂᖃᖃᑦᑕᑎᓪᓗᒋᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ ᐊᐱᕐᓱᖃᑦᑕᑎᓪᓗᒋᑦ  
• ᓇᓕᖅᑲᖏᑦ ᑎᑎᕋᖅᑕᐅᖃᑦᑕᕐᓯᒪᔪᑦ ᐊᔪᕆᑕᐅᔾᔭᐃᕐᓯᒪᓪᓗᑎᒃ ᓇᓕᖅᑲᓕᐅᖅᑕᐅᓯᒪᓪᓗᑎᒃ ᓇᒥᑐᐃᓐᓇᖅ 

ᐃᑦᑕᕐᓂᓴᖃᕐᕕᓐᓂᑦ ᑲᓇᑕᒥ ᐊᒻᒪᓗ ᐊᒥᐊᓕᒐᕐᓂᑦ 
• ᐸᐃᑉᐹᑦ ᓇᓕᖅᑲᖏᑦ ᐃᑦᑕᕐᓂᓴᐃᑦ ᑎᑎᖅᑲᐃᑦ 
• ᐊᖏᕈᑏᑦ ᓇᓕᖅᑲᓕᐅᕈᓐᓇᓂᕐᒧᑦ ᑎᑎᖅᑲᓂᑦ 
• ᓇᓕᖅᑲᖏᑦ ᐱᔭᕇᕐᓯᒪᔪᑦ ᐊᒻᒪᓗ ᐃᓚᖏᑦ ᓴᖅᑭᖅᑕᐅᖃᑦᑕᕐᓂᑯᐃᑦ ᐃᖅᑲᓇᐃᔮᖑᓯᒪᔪᑦ 
• ᐅᓂᒃᑳᑦ ᑎᑎᕋᖅᑕᐅᓂᑯᐃᑦ ᑭᓪᓕᓯᓂᐊᖅᑎᓄᑦ ᑐᕌᖓᓪᓗᑎᒃ 
• ᑭᓪᓕᓯᓂᐊᖅᑏᑦ ᑎᑎᕋᕈᑎᒥᓂᖏᑦ 
• ᓇᓕᖅᑲᖏᑦ ᑕᐃᔅᓱᒪᓂᓴᐃᑦ ᐊᔾᔨᖏᑦ ᓇᑭᑐᐃᓐᓇᖅ ᐃᑦᑕᕐᓂᓴᖃᕐᕕᓐᓂᑦ ᑲᓇᑕᒥ ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ. 

ᐱᔪᓐᓇᐅᑏᑦ ᐊᒥᓱᓄᑦ ᑭᓱᑐᐃᓐᓇᕐᓄᑦ, ᓲᕐᓗ ᐅᓂᒃᑳᖑᓯᒪᔪᓄᑦ, ᓇᒻᒥᓂᕆᔭᐅᒻᒪᑕ ᑖᒃᑯᓄᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᑮᓇᐅᔭᓕᐅᕋᓱᐅᕈᑕᐅᒍᒫᕐᓂᐊᕋᑎᒃ; ᐱᔪᓐᓇᐅᑏᑦ ᐊᓯᖏᓐᓄᑦ ᓇᒻᒥᓂᕆᔭᐅᒻᒪᑕ ᐊᓯᖏᓐᓄᑦ, ᐃᓚᒋᔭᐅᓪᓗᑎᒃ ᐅᑯᐊ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐅᖃᓕᒫᒐᓕᐅᖅᑏᑦ.    

ᑭᓱᑐᐃᓐᓇᐃᑦ ᓇᒻᒥᓂᕆᔭᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ 
ᐱᔪᓐᓇᑎᖃᕐᕕᖏᑦ ᓴᓇᒃᑲᓐᓂᕈᓐᓇᓂᕐᒧᑦ ᐊᒻᒪᓗ ᑐᓂᓯᐅᖅᑲᐃᓂᕐᒧᑦ ᑭᓱᑐᐃᓐᓇᕐᓂᑦ ᐃᓚᒋᔭᐅᓕᓛᕐᖓᑕ ᑭᓪᓕᓯᓂᐊᖅᑏᑦ 
ᐃᓄᓕᒫᓄᑦ ᑐᕌᖓᔪᓂᑦ ᑎᑎᖅᑲᖁᑎᖏᓐᓄᑦ; ᓈᒪᔪᑦ ᑎᑎᖅᑲᖁᑎᖏᑦ, ᐃᓚᒋᔭᐅᓪᓗᑎᒃ ᐃᓄᓕᒫᓄᑦ ᑐᕌᖓᔪᑦ ᑎᑎᖅᑲᐃᑦ, 
ᐃᓚᒋᔭᐅᓕᓛᕐᖓᑕ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓄᑦ.    

ᑖᓐᓇ ᐊᑐᐊᒐᐅᑲᐃᓐᓇᖅᑐᖅ ᐱᔾᔪᑎᓕᒃ ᐃᓘᓐᓇᖏᓐᓂᒃ ᑎᑎᖅᑲᐅᔪᓂᑦ, ᐃᓚᒋᔭᐅᓪᓗᑎᒃ ᑕᒪᒃᑯᐊ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑭᓪᓕᖃᖅᑐᑎᒃ ᐱᔪᓐᓇᐅᑎᖏᓐᓄᑦ, ᓲᕐᓗ ᓇᓕᖅᑲᖏᑦ ᐊᔾᔨᙳᐊᑦ ᐊᒻᒪᓗ ᑎᑎᕋᖅᑕᐅᖃᑦᑕᕐᓂᑯᐃᑦ 
ᐊᒻᒪᓗ ᐱᕙᓪᓕᐊᔪᑦ ᓇᓕᖅᑲᓕᐅᖅᑕᒥᓃᑦ ᑭᓪᓕᓯᓂᐊᖅᑏᑦ ᖃᐅᔨᓴᕐᓂᖃᖅᑎᓪᓗᒋᑦ ᑭᓯᐊᓂ. ᐱᔭᕇᕐᓯᒪᔪᖅ ᐊᑐᐊᒐᖅ 
ᑎᑎᕋᖅᑕᐅᕙᓪᓕᐊᔪᖅ ᑲᒪᒋᔭᖃᕐᓂᐊᕐᖓᑕ ᑎᑎᖅᑲᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᓯᒪᒍᒪᓂᐊᖅᑕᖏᓐᓂᒃ 
ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓂᒃ, ᐃᓚᐃᓐᓇᕆᑐᐃᓐᓇᕆᐊᖃᖅᑐᓂᒋᑦ ᓈᒪᔪᑦ ᑎᑎᖅᑲᐃᑦ ᓴᓂᐊᓂ.  

2. ᑐᑭᖏᑦ  
 

• ᑭᓪᓕᓯᓂᐊᖅᑏᑦ − ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
• ᑲᑐᔾᔨᖃᑎᒌᑦ − ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
• ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᑦ − ᐃᓘᓐᓇᑎᒃ ᓄᐊᑕᐅᓯᒪᔪᑦ ᑭᓪᓕᓯᓂᐊᖅᑎᓄᑦ ᐊᒻᒪᓗ ᓴᓇᔭᐅᓯᒪᔪᑦ 

ᑭᓪᓕᓯᓂᐊᖅᑎᓂᑦ ᐃᖅᑲᓇᐃᔮᖏᓐᓂ, ᐃᓚᒋᔭᐅᓪᓗᑎᒃ ᑐᑭᓯᐅᒪᔾᔪᑎᔅᓴᖃᕐᕕᒃ, ᐊᑐᓂᑦ ᐅᓂᒃᑳᖑᖃᑦᑕᕐᓯᒪᔪᑦ, 
ᑎᑎᖅᑲᖁᑎᖃᕐᕕᒻᒥ ᑎᑎᖅᑲᐃᑦ, ᐅᖃᓕᒫᒐᓕᐊᖑᖃᑦᑕᕐᓯᒪᔪᑦ, ᐅᓂᒃᑳᑦ, ᑎᑎᕋᖃᑎᒌᒍᑕᐅᓯᒪᔪᑦ, ᐱᓕᕆᔪᓐᓇᐅᑏᑦ 
ᑎᑎᕋᕐᕕᔅᓴᐃᑦ, ᐊᓯᖏᓪᓗ   

• ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᑦ − ᐃᓘᓐᓇᑎᒃ ᐱᖁᑎᓕᒫᑦ (ᐸᐃᑉᐹᑦ ᖃᕋᓴᐅᔭᕐᒦᑦᑐᓪᓗ) ᐱᓯᒪᔭᐅᓂᐊᖅᑐᑦ 
ᐃᓱᖃᙱᑦᑐᒧᑦ ᑎᑎᕋᖅᑕᐅᓯᒪᓂᐊᕐᖓᑕ ᐃᖅᑲᓇᐃᔮᕆᓯᒪᔭᖏᑦ ᑭᓪᓕᓯᓂᐊᖅᑏᑦ    

• ᑭᓪᓕᓯᓂᐊᖅᑏᑦ ᐃᓄᓕᒫᓄᑦ ᑐᕌᖓᔪᑦ ᑎᑎᖅᑲᖁᑎᖏᑦ − ᐃᓘᓐᓇᑎᒃ ᐱᖁᑎᓕᒫᑦ ᓂᕈᐊᖅᑕᐅᓛᖅᑐᑦ 
ᑐᓂᐅᖅᑲᖅᑕᐅᓛᕐᖓᑕ ᐃᓄᓕᒫᓄᑦ, ᓇᓪᓕᐊᒍᑐᐃᓐᓇᖅ ᑐᔅᓯᕌᖑᑎᓪᓗᒋᑦ ᐅᕝᕙᓘᓐᓃᑦ ᐃᓄᓕᒫᓄᑦ 
ᑐᓂᓯᐅᖅᑲᐃᑎᓪᓗᒋᑦ  

 
3. ᐱᔾᔪᑎᖓ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᑕ ᒥᔅᓵᓄᑦ ᐊᑐᐊᒐᐅᑉ  
 

• ᖃᐅᔨᒪᑦᑎᐊᓂᐊᕐᖓᑕ ᑕᑯᔪᓐᓇᕐᓂᖅ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓂᒃ ᓈᒻᒪᒃᑲᓗᐊᕐᒪᖔᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᓂᕆᐅᒋᔭᖏᓐᓄᑦ ᐊᒻᒪᓗ ᑲᒪᒋᔭᔅᓴᒫᖏᓐᓄᑦ ᐱᔾᔪᑎᒋᓪᓗᒋᑦ ᐊᔪᕆᑕᐅᔾᔭᐃᒃᑯᑦ, 
ᑕᑯᔭᐅᔭᕆᐊᖃᙱᓐᓂᖏᑦ ᐊᒻᒪᓗ ᓵᙵᔭᔅᓴᐅᔪᓐᓇᕐᓂᖅ  

• ᖃᐅᔨᒪᑦᑎᐊᓂᐊᕐᖓᑕ ᐃᓘᓐᓇᑎᒃ ᑭᓪᓕᓯᓂᐊᖅᑎᓃᙶᕐᓯᒪᔪᑦ ᑎᑎᖅᑲᐃᑦ ᐅᖃᓕᒫᕋᔅᓴᐅᑦᑎᐊᓛᕋᓗᐊᕐᒪᖔᑕ 
ᓯᕗᓂᔅᓴᑎᓐᓂ, ᒫᓐᓇ ᑎᑎᕋᖅᑕᐅᓯᒪᓂᖏᑎᑑᖓᙱᒃᑲᓗᐊᕐᒪᖔᑕ  

• ᖃᐅᔨᒪᑦᑎᐊᓂᐊᕐᖓᑕ ᑭᒃᑯᑐᐃᓐᓇᐃᑦ ᐊᒻᒪᓗ ᑲᑐᔾᔨᖃᑎᒌᑦ ᐊᑐᖃᑦᑕᖅᑐᑦ ᐅᕝᕙᓘᓐᓃᑦ ᐱᓯᒪᑦᑎᓂᐊᖅᑐᑦ 
ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓂᒃ ᐅᔾᔨᕈᓱᒃᑲᓗᐊᕐᒪᖔᑕ ᑲᒪᒋᔭᔅᓴᒫᖃᕋᔭᕐᖓᑕ ᑕᑯᔪᓐᓇᕐᓂᐊᕈᑎᒃ  

• ᑐᙵᕕᖃᖅᑎᑦᑎᒍᒪᓪᓗᑎᒃ ᓂᕈᐊᕐᓂᕐᒧᑦ ᑎᑎᖅᑲᓂᑦ ᑭᓪᓕᓯᓂᐊᖅᑏᑦ ᐃᓄᓕᒫᓄᑦ ᑐᕌᖓᔪᓂᑦ ᑎᑎᖅᑲᖁᑎᖏᓐᓂᒃ.  

 
4. ᑐᙵᕖᑦ  

ᑖᒃᑯᐊ ᑐᙵᕖᑦ ᒪᓕᒐᐅᖃᑦᑕᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑕᑯᔪᓐᓇᑎᑦᑎᓂᕐᒧᑦ 
ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᖃᐅᔨᓴᕈᑕᐅᓯᒪᔪᓂᑦ ᐊᒻᒪᓗ ᓴᖅᑭᖅᑕᐅᓯᒪᔪᓂᑦ:   

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑭᐅᒪᑎᑦᑎᓂᐊᖅᑐᑦ ᐊᐅᓚᑦᑎᓂᕐᒥᒃ ᑕᑯᔪᓐᓇᓂᕐᒥᒃ ᑭᓪᓕᓯᓂᐊᖅᑎᓂᑦ 
ᑎᑎᖅᑲᖁᑎᐅᔪᓂᑦ. ᐃᒫᒃ ᑐᑭᓕᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᐱᓗᒍᓐᓇᖅᑐᑦ ᑕᑯᔪᒪᔪᓂᑦ 
ᑭᓪᓕᓯᓂᐊᖅᑎᓃᙶᕐᓯᒪᔪᓂᑦ ᑎᑎᖅᑲᓂᑦ.     

• ᑕᑯᔪᓐᓇᕐᓂᖅ ᐊᒻᒪᓗ ᐊᑐᕈᓐᓇᕐᓂᖅ ᑭᓪᓕᓯᓂᐊᖅᑎᓂᑦ ᑎᑎᖅᑲᓂᑦ ᐃᑲᔫᑎᖃᕐᓂᐊᖅᑐᖅ ᐊᑐᕐᓂᕐᒥᒃ ᐃᓄᒃᑎᑐᑦ 
ᐊᒻᒪᓗ ᑎᑎᕋᖃᑦᑕᓂᕐᒥᒃ ᐃᓄᒃᑎᑐᑦ ᖃᓄᓕᒫᖅ ᐊᑐᖅᑕᐅᔪᓐᓇᕐᓂᖏᓐᓂᒃ.  

• ᑐᓂᓯᐅᖅᑲᐃᓂᖅ ᑐᙵᕕᐅᔪᓐᓇᖅᑐᓂᑦ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᓕᓐᓂᑦ ᐃᓄᐃᑦ ᓄᓇᓖᑦ ᒥᔅᓵᓄᑦ, ᑭᒃᑯᑐᐃᓐᓇᐃᑦ, 
ᐊᑐᖅᑕᐅᓯᒪᔪᓂᑦ ᐊᒻᒪᓗ ᖃᐅᔨᒪᔭᐅᔪᓂᑦ ᑐᕌᒐᓪᓗᐊᑕᐅᒻᒪᑦ ᑕᑯᔪᓐᓇᓂᕐᒧᑦ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓂᒃ.  
 

5. ᐊᑐᐊᒐᐅᑉ ᐱᔾᔪᑎᖓ  



ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ ᑕᑯᔪᓐᓇᓂᕐᒧᓪᓗ ᐊᑐᐊᒐᑦ 

ᐱᔾᔪᑎᖏᑦ ᑕᕝᕙᓂ ᐊᑐᐊᒐᐅᑉ ᐅᑯᐊᖑᕗᑦ: 

• ᖃᐅᔨᒪᑦᑎᐊᓂᐊᕐᖓᑕ ᑐᑭᓯᓇᕋᓗᐊᕐᒪᖔᑕ ᐱᓕᕆᔾᔪᓯᐅᖃᑦᑕᓂᐊᖅᑐᑦ ᑕᑯᔪᓐᓇᑎᑦᑎᓂᕐᒧᑦ ᑭᓪᓕᓯᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ  

• ᖃᐅᔨᒪᑦᑎᐊᓂᐊᕐᖓᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᔪᓐᓇᐅᑎᖏᑦ ᐊᒻᒪᓗ ᑲᒪᒋᔭᔅᓴᒫᖏᑦ 
ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ ᑭᓇᑐᐃᓐᓇᕐᒧᑦ ᑕᑯᓂᐊᖃᑦᑕᓂᐊᖅᑐᓄᑦ ᐊᒻᒪᓗ ᐊᑐᖃᑦᑕᓂᐊᖅᑐᓄᑦ ᑭᓪᓕᓯᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᐱᔾᔪᑎᖃᖅᑐᑎᒃ ᐱᓕᕆᐊᓄᑦ, ᓲᕐᓗ ᑕᐃᔅᓱᒪᓂᓴᓕᕆᓂᕐᒧᑦ, ᓴᓇᓂᕐᒧᑦ, 
ᐃᓕᓐᓂᐊᕈᑎᔅᓴᓕᕆᓂᕐᒧᑦ, ᐃᓕᓴᕕᒻᒥ ᖃᐅᔨᓴᕐᓂᕐᒧᑦ ᐊᒻᒪᓗ ᑕᑯᓐᓇᕋᔅᓴᓕᕆᓂᕐᒧᑦ   

• ᖃᐅᔨᒪᑦᑎᐊᓂᐊᕐᖓᑕ ᑲᑐᔾᔨᖃᑎᒌᒃᑯᑦ ᐃᓚᐅᕕᒋᔪᒪᓯᒪᔭᖏᑦ ᐊᒻᒪᓗ ᓂᕆᐅᒋᔭᖏᑦ ᐱᔾᔪᑎᒋᓪᓗᒋᑦ ᑕᑯᔪᓐᓇᕐᓂᖅ 
ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖏᓐᓂᒃ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ ᑎᒥᐅᔪᒧᑦ ᐱᓯᒪᑦᑎᓂᐊᖅᑐᒧᑦ ᑭᓪᓕᓯᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ.  
 

6. ᐊᖏᓂᖓ 
 
ᑖᓐᓇ ᐊᑐᐊᒐᖅ ᐊᑐᖅᑐᖅ ᑭᓪᓕᓯᓂᐊᖅᑏᑦ ᑎᑎᖅᑲᖁᑎᑐᐊᖏᓐᓄᑦ ᖃᓄᑐᐃᓐᓇᓕᒫᑦᑎᐊᖅ ᐋᖅᑭᓯᒪᓂᐅᔪᓂᑦ, 
ᐃᓚᒋᔭᐅᓪᓗᑎᒃ ᐅᓂᒃᑳᑦ, ᐊᔾᔩᑦ, ᑎᑎᕋᕈᑕᐅᓯᒪᔪᑦ, ᓇᓕᖅᑲᖏᑦ ᐃᑦᑕᕐᓂᓴᖃᕐᕕᓐᓂᑦ ᑎᑎᖅᑲᐃᑦ, 
ᑎᑎᕋᖃᑦᑕᐅᑎᒍᑕᐅᓯᒪᔪᑦ ᑕᕐᕆᔮᔅᓴᓪᓗᓂ, ᓴᓇᔭᐅᓯᒪᔪᑦ ᐅᕝᕙᓘᓐᓃᑦ ᓄᐊᑕᐅᓯᒪᔪᑦ ᑭᓪᓕᓯᓂᐊᖅᑎᓄᑦ ᐊᒻᒪᓗ 
ᒫᓐᓇ ᐱᓯᒪᔭᐅᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᐅᕝᕙᓘᓐᓃᑦ 
ᓅᑕᐅᓯᒪᓪᓗᑎᒃ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓲᓂᕐᓴᓄᑦ ᑎᒥᐅᔪᓄᑦ ᖃᓄᑐᐃᓐᓇᖅ ᐱᔾᔪᑎᖃᖅᑐᑎᒃ. ᐊᒻᒪᓗ ᓱᓕ, 
ᑖᓐᓇ ᐊᑐᐊᒐᖅ ᐱᔾᔪᑎᓕᒃ ᑕᒪᒃᑮᓐᓂᒃ ᑎᑎᖅᑲᖁᑎᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᒻᒥᓂᖃᖅᑎᐅᓪᓗᑎᒃ ᐃᓘᓐᓇᖏᓐᓂᒃ ᐱᔪᓐᓇᐅᑎᓂᑦ, ᑎᑎᖅᑲᓂᑦ ᑭᓪᓕᖃᖅᑎᑦᑎᒍᑕᐅᔪᓂᑦ ᐱᔪᓐᓇᑎᓂᑦ, ᓲᕐᓗ 
ᓇᓕᖅᑲᖏᑦ ᐊᔾᔨᙳᐊᑦ, ᐊᒻᒪᓗ ᑎᑎᖅᑲᐃᑦ ᑐᑭᓯᐅᒪᔾᔪᑎᔅᓴᖃᕐᕕᒦᑦᑐᑦ ᑐᓂᐅᖅᑲᖅᑕᐅᒍᓐᓇᖏᑦᑐᑦ ᐱᔾᔪᑎᒋᓪᓗᒍ 
ᓄᐊᑕᐅᓯᒪᓂᖏᓐᓄᑦ ᖃᐅᔨᓴᕐᓂᒧᐃᓐᓇᖅ ᐊᑐᖅᑕᐅᒍᒫᕐᓂᐊᖅᑐᑎᒃ.     
  

7. ᐊᑐᖅᑎᑕᐅᓂᖏᑦ  
ᑖᓐᓇ ᐊᑐᐊᒐᖅ ᐊᑐᖅᑐᖅ ᐃᓘᓐᓇᓕᒫᖏᓐᓄᑦ ᑐᔅᓯᕋᐅᑎᐅᖃᑦᑕᓂᐊᖅᑐᓄᑦ ᑭᒃᑯᑐᐃᓐᓇᕐᓂᑦ ᑲᑐᔾᔨᖃᑎᒌᓂᓪᓗ, 
ᐃᓚᒋᔭᐅᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᖏᓪᓗ, ᐊᑐᕈᒪᑎᓪᓗᒋᑦ ᑭᓪᓕᓯᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ ᖃᐅᔨᓴᕐᓂᕐᒧᑦ, ᐅᖃᓕᒫᒐᓕᐅᕐᓂᕐᒧᑦ ᐅᕝᕙᓘᓐᓃᑦ ᑐᓂᓯᐅᖅᑲᐃᓂᕐᒧᑦ ᓇᓕᑐᐃᓐᓇᖏᓐᓂᒃ 
ᑭᒃᑯᑐᐃᓐᓇᕐᓄᑦ, ᑲᑐᔾᔨᖃᑎᒌᓄᑦ, ᐃᖅᑲᓇᐃᔭᕐᕕᓐᓄᑦ ᐊᒻᒪᓗ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᖁᑎᖏᓐᓄᑦ. 
 

 

 


